
ᑐᓴᕋᑦᓴᓂᐅᑎᑎᒍᑦ ᑐᓴᕐᑕᐅᑎᑦᓯᒍᑏᑦ 
ᑐᓴᕐᑎᓯᒍᑎᐅᑲᐱᒋᐊᓖᑦ 

 
 

ᖃᖓᑦᑕᔪᖁᑏᑦ ᓄᑕᐅᓯᓕᑎᕐᑕᐅᓂᖏᑦ 

 
ᐃᓄᐃᑦ ᑲᔪᓯᑎᑦᓯᒍᑎᖃᕐᐳᑦ ᐊᖏᕈᑎᐅᓯᒪᔪᓂᒃ ᐃᓚᒋᐊᕆᒍᑎᖃᕐᓂᒥᓄᑦ ᐱᖓᓱᓂᒃ 

ᓄᑖᖑᑦᓱᑎᒃ ᑭᖑᓪᓕᕆᓕᕐᑕᖏᓐᓂᒃ ᐳᔪᓕᐊᓗᐃᑦ ᑭᓯᑦᓯᒍᑎᓖᑦ 737-800-ᓂᒃ 
ᖃᖓᑦᑕᔫᑦ ᐱᑦᔪᔨᒍᑎᑦᓯᐊᖑᓂᕐᓴᐅᓛᓕᕐᑐᑦ ᓄᓇᕕᐅᑉ ᐃᓄᖏᓐᓂᒃ ᐊᓯᖏᓐᓂᓗ 

 
 

 
ᓰᓐ-ᓗᕌᓐ, ᑯᐯᒃ, ᔪᓓ 3, 2023 – ᐃᓄᐃᑦᑯᑦ ᐅᒃᓗᒥ ᑐᓴᕐᑕᐅᑎᑦᓯᒍᑎᖃᕐᐳᑦ ᐊᖏᕈᑎᐅᓯᒪᔪᓂᒃ 
ᑲᔪᓯᑎᓯᑎᑦᓯᒍᑎᖃᕐᓱᑎᒃ ᐅᐃᒍᑕᕆᒍᑎᒥᓂᒃ ᐱᖓᓱᓂᒃ ᑭᖑᓪᓕᖏᓐᓂᒃ ᐳᔪᓕᐊᓗᐃᑦ ᑭᓯᑦᓯᒍᑎᖃᕐᓱᑎᒃ 737-
800-ᓂᒃ ᖃᖓᑦᑕᔫᖁᑎᐅᒌᕐᑐᓄᑦ ᐅᐃᒍᑕᖑᔪᑦ ᐱᑦᔪᔨᒍᑎᐅᓚᖓᓕᕐᒥᓱᑎᒃ ᓯᓚᕐᔪᐊᒥᐅᑦ ᐱᒋᒌᕐᑕᖏᑎᑐᑦ 
ᐅᓯᒍᑎᐅᖃᑦᑕᓚᖓᑦᓱᑎᒃ ᐃᓄᓐᓂᓗ ᐅᓯᑦᓴᓂᓪᓗ ᐱᑦᔪᔨᓗᑎᒃ ᓄᓇᕕᐅᑉ ᐃᓄᖏᓐᓂᒃ, 
ᐱᑐᑦᓯᒪᐅᑎᖃᑎᒌᑦᑐᖁᑎᖏᓐᓂᒃ ᐊᓯᖏᓐᓂᓗ. ᑖᒃᑯᐊ ᖃᖓᑦᑕᔫᑦ ᓴᓇᔭᐅᓯᒪᓚᖓᔪᓂᒃ ᐃᓄᐃᑦᑯᑦ 
ᐃᓱᒪᓯᒪᑦᓯᐊᓱᑎᒃ ᒪᕐᕈᐃᓕᖓᔪᓂᒃ ᐅᓯᒋᒍᓐᓇᓱᖏᓐᓂᒃ ᐱᑕᖃᕐᑎᓯᒍᑎᒋᑦᓱᒋᓪᓗ ᓇᖏᐊᕐᓇᖏᑦᑐᓂᒃ 
ᐃᓱᐊᕐᑐᓱᑎᒃᓗ ᐃᓄᓐᓂᒃ ᐱᑦᔪᔨᒍᑎᐅᔪᑦ ᐊᒻᒪᓗ ᓱᖏᕐᑐᑎᑦᓯᐊᖑᑦᓱᑎᒃ ᐅᓯᒍᑦᔨᒍᑎᒥᓐᓂᒃ 
ᑎᑭᐅᑦᔨᓂᖃᑦᓯᐊᐸᓐᓂᖏᑦ ᑖᒃᑯᓂᖓ ᐊᑕᐅᑦᓯᑯᑦ ᐅᓯᑦᓱᑎᒃ. 
 
“ᑖᒃᑯᐊ ᖃᖓᑦᑕᔫᑦ ᐅᐃᒍᑕᕆᒍᑎᐅᒧᑦ ᖃᖓᑦᑕᔫᖁᑎᑦᑎᓂᒃ ᐱᐅᓯᒋᐊᕆᒍᑎᐅᕗᑦ ᐱᓇᓱᒍᑎᖃᕐᓂᕆᓱᑦᑎᓂᒃ 
ᐱᐊᓚᔪᒥᒃ ᐅᓯᒍᑦᔨᑲᑕᑦᓱᑕ ᐃᓄᓐᓂᓗ ᐊᒻᒪᓗ ᑎᑭᐅᑦᔨᓯᐊᓱᖑᑦᓱᑕ ᐱᑕᖃᓪᓚᕆᒋᐊᖃᕐᓱᑎᒃ ᐅᓯᑦᓴᐅᓲᓂᒃ 
ᑎᑭᐅᑎᑦᓱᒋᑦ ᓄᓇᓕᓐᓄᑦ ᐱᑦᔪᔭᑦᑎᓄᑦ, ᐅᖃᕐᑐᖅ,” ᑭᕆᔅᑎᐋᓐ ᐳᐅᔅ, ᐃᓄᐃᑦᑯᑦ ᐊᖓᔪᕐᖃᒪᕆᖓ ᐳᕐᑐᓂᕐᓴᒥᓗ 
ᐊᒃᓚᕕᒻᒥ ᐱᓇᓱᑦᑎᐅᓱᓂ. “ᐅᖃᕆᐊᓪᓚᒥᑦᓱᓂᓗ ᑖᒃᑯᐊ ᓄᑕᖑᓂᕐᓴᐅᓕᕐᑐᑦ ᖃᖓᑦᑕᔫᑦ 
ᓴᐳᒻᒥᓂᖃᑦᓯᐊᕿᐊᖏᑦ ᖃᖓᑦᑕᔫᓕᕆᔨᐅᓂᒃᑯᑦ ᓯᕗᓂᖃᕈᑎᐅᔪᓂᒃ ᐊᓐᓂᑭᓕᑎᕆᒋᐊᕐᓂᐅᒐᓱᑦᑐᓂᒃ 
ᓱᒃᑯᓇᕐᑐᑕᓕᓐᓂᒃ ᐃᓯᕐᓗᓂ ᐊᒻᒪᓗ ᐱᓇᓱᒍᑎᒋᑦᓱᑎᒋᑦ ᐃᓚᒋᔭᐅᑎᓪᓗᒋᑦ ᓯᓚᐅᑉ ᐊᓯᑦᔨᕈᑎᒋᓕᕐᑕᖏᓐᓂᒃ 
ᐱᑕᖃᕈᓐᓀᑎᑦᓯᒐᓱᓐᓂᓄᑦ.” 
 
ᐃᓇᖏᕐᑕᐅᓴᕋᑕᕐᐸᑦ ᐱᔪᓐᓇᓂᖃᑦᓯᐊᑐ ᐳᔪᓕᐊᓗᒃ ᑭᓯᑦᓯᒍᑎᓕᒃ 737-200-ᒥᒃ ᖃᖓᑦᑕᔫᑉ ᒫᓐᓇ 
ᐱᑦᔪᔨᒍᑎᐅᖃᑦᑕᑐᖅ, ᐅᕐᓱᐊᓗᖓᑕ ᑎᕐᑕᒥᒃ ᓱᒃᑯᓇᕐᑐᑕᑦᓯᑐᐃᓂᖏᑦ ᐊᓐᓂᑭᓕᒋᐊᕐᓂᖃᓛᕐᐳᑦ 40-%-ᒧᑦ 
 
ᑖᒃᑯᐊ ᐱᖓᓱᑦ ᑭᖑᓪᓕᐅᓕᕐᑐᑦ ᐳᔪᓕᐊᓗᐃᑦ ᑭᓯᑦᓯᒍᑎᓖᑦ B737-800-ᓂᒃ ᐋᕐᕿᒋᐊᕐᑕᐅᓯᒪᓛᕐᑐᑦ 
ᐅᓯᓕᕐᑐᕕᖓᑕ ᑲᑕᖓ ᓈᒻᒪᓯᓕᑎᕐᓯᒪᑦᓯᐊᓗᓂ ᖃᖓᑦᑕᔫᕐᓂᐊᕕᓐᓄᑦ ᓄᓇᕕᒻᒦᑐᓄᑦ ᐅᖓᑖᓂᓗ, ᑖᒃᑯᐊ 
ᐱᑦᔪᔨᕕᐅᒻᒪᑕ ᐃᓘᓐᓇᖏᓐᓂ ᓄᓇᓕᓐᓂ ᐃᓄᐃᑦᑯᑦ ᐱᑐᑦᓯᒪᐅᑎᖃᑎᒌᕝᕕᖏᓐᓂ. 
 
ᑖᒃᑯᐊ ᐅᐃᒍᑕᖑᔪᑦ ᐃᓄᐃᑦᑯᑦ ᖃᖓᑦᑕᔫᕆᒌᕐᑕᖏᓐᓄᑦ ᓇᓗᓀᕆᒍᑎᐅᕗᑦ ᖃᖓᑦᑕᔫᓕᕆᔨᐅᓂᒃᑯᑦ 
ᐱᔭᖃᕐᓂᒥᒃ ᖃᖓᑦᑕᔫᓕᕆᔨᐅᓛᖓᓕᕐᓱᑎᒃ ᐱᕙᓪᓕᐊᒋᐊᖕᖓᓯᓚᐅᕐᓯᒪᔪᓂᒃ 1978-ᒥ “ᑕᒪᑐᒥᖓ 
ᐱᑦᔪᔨᒍᑎᑦᑎᓂᒃ ᐅᐱᒍᓲᑎᖃᕐᑐᐃᓇᐅᒍᓐᓇᐳᒍᑦ ᐊᕐᕌᒍᕐᓂ 45-ᓂ ᐃᖏᕐᕋᓂᖃᓕᕐᑐᒥᒃ ᑕᒃᑲᓂ ᐊᕐᕌᒍᕐᒥ 2023-
ᒥ. ᑌᒣᑉᐸᑲᒥ ᐃᓄᐃᑦᑯᑐᑦ ᑕᑯᑦᓴᐅᑎᑦᓯᓂᖃᕐᐳᑦ ᓯᕗᓕᕐᓂᒥᓂᒃ ᐱᕈᕐᐸᓕᐊᓂᕐᒥᒍᑦ ᐊᒻᒪᓗ 

ᐊᑑᑎᔭᖃᑦᓯᐊᕈᓐᓇᓱᖑᓂᕐᒥᒍᑦ ᐊᓯᑦᔨᕙᓪᓕᐊᔪᓂᒃ ᓄᓇᓕᓐᓂ ᐱᑦᔪᔭᖏᓐᓂ,” ᐅᖃᕐᑐᖅ ᓄᐊ ᑕᔭᕋ, ᐳᕐᑐᓂᕐᓴᒥᒃ 
ᑲᑎᖕᖓᔨᓄᑦ ᐊᖓᔪᕐᖄᕆᔭᐅᔪᖅ ᐃᓄᐃᑦᑯᓂ. 
 
“ᐃᓄᐃᑦ ᖃᖓᑦᑕᔫᖁᑎᖏᑕ ᓄᑕᐅᓯᓕᑎᕐᑕᐅᓂᖏᑦ ᐃᓚᒋᔭᐅᕗᑦ ᐊᕗᖓᐅᓕᓂᕐᓴᒥᒃ ᐱᒐᓱᒍᑎᒋᓱᖏᓐᓄᑦ 
ᑲᔪᓯᑎᑦᓯᒍᑎᖃᕐᓱᑎᒃ ᑎᓕᔭᐅᒪᒍᑎᒥᓂᒃ ᐱᓇᓱᒍᑎᐅᓂᒃᑯᑦ ᑮᓇᐅᔭᑎᒍᓪᓗ ᐃᓅᑦᔪᓯᑎᒍᓪᓗ ᐱᕙᓪᓕᐊᑎᑕᐅᔪᓂ 
ᐊᑕᖏᕐᑐᒥᒃ ᓄᓇᕕᐅᑉ ᐃᓄᑐᐃᓐᓇᖏᓐᓄᑦ ᓇᒻᒥᓂᕆᔭᐅᑦᓱᑎᒃ,” ᐅᖃᕐᑐᖅ ᐱᑕ ᐋᑕᒥ. ᒪᑭᕝᕕᐅᑉ 
ᐊᖓᔪᕐᖄᒪᕆᖓ. “ᑕᒪᓐᓇ ᐱᒍᓐᓇᑎᑕᐅᓚᕿᒍᑎᓕᒃ ᓇᑯᕐᒪᑕ ᐱᒻᒪᕆᓐᓂᒃ ᑮᓇᐅᔭᓕᐅᕈᑎᑦᓴᓂᒃ ᐃᓄᑐᐃᓐᓀᑦ 
ᓄᓇᕕᒻᒥᐅᑦ ᐊᑑᑎᕙᒻᒪᑕ.” 
 
ᑖᒃᑯᐊ ᓄᑖᑦ ᖃᖓᑦᑕᔫᑦ ᑕᑯᑦᓴᕉᑎᑎᑕᐅᓂᖏᑦ ᐱᕙᓪᓕᐊᖑᔭᓚᖓᕗᑦ ᑕᕐᕿᓂ 24-ᓂ ᑲᔪᓯᓂᖃᕐᐸᓕᐊᓗᑎᒃ. 
ᑖᒃᑯᐊ ᖃᖓᑦᑕᔫᖁᑎᓂᒃ ᓄᑖᖑᓂᕐᓴᓂᒃ ᐱᕙᓪᓕᐊᑎᑦᓯᒍᑎᖃᕐᓃᑦ ᐊᒻᒪᓗ ᓄᓇᖁᑎᑦᑕ ᐊᖏᓕᕙᓪᓕᐊᓂᖏᑦ 
ᐱᑕᖃᕈᑎᐅᒋᐊᖃᓚᖓᕗᑦ ᐱᒻᒪᕆᒻᒥᒃ ᑲᕙᒪᐅᔪᓄᑦ ᑮᓇᐅᔭᕐᑐᕈᑎᐅᓂᕐᒥᒃ ᓄᑕᐅᓯᓕᑎᕆᓂᒃᑯᑦ ᓄᓇᕕᐅᑉ 
ᒥᕝᕕᖏᓐᓂᒃ. ᐅᖃᖃᑎᒌᓐᓃᑦ ᑕᒐᑕᒐ ᐊᑐᑎᔭᐅᖃᑦᑕᑐᑦ ᐅᖃᖃᑎᒌᒍᑎᐅᑦᓱᑎᒃ ᐱᖃᖃᑕᐅᔪᓄᑦ ᓱᕐᖁᐃᑐᒥᒃ 
ᑕᒪᓐᓇ ᑕᐅᑐᑦᑕᖓ ᐱᕙᓪᓕᐊᓂᖃᖁᓪᓗᒍ ᑐᖕᖓᕕᖃᕐᓗᓂ ᓄᓇᕐᖃᑎᒌᖑᓈᕐᑎᔪᑦ ᓯᕗᓪᓕᐅᔨᒍᑎᖏᓐᓂᒃ. 
ᑭᖑᓂᖓᒍᑦ ᑕᕐᕿᓂ ᓯᕗᓂᑦᑎᓃᑦᑐᓂ ᑕᒪᑐᒧᖕᖓᓕᖓᔪᑦ ᑐᓴᕐᑎᓯᒍᑎᐅᒋᐊᓪᓚᓛᕆᕗᑦ. 
 
 
ᐃᓄᐃᑦᑯᑦ 
 
ᓄᓇᕕᐅᑉ ᐃᓄᑐᐃᓐᓇᖏᓐᓄᑦ 1978-ᖑᑎᓪᓗᒍ ᓄᐃᑕᐅᓂᖃᕐᓯᒪᑦᓱᑎᒃ, ᐃᓄᐃᑦᑯᑦ, ᐊᑕᖏᕐᑐᒥᒃ ᓇᒻᒥᓂᕆᑦᓱᒍ 
ᐱᓇᓱᒐᖃᕐᕕᖁᑎᒋᐊᓪᓚᒋᔭᐅᕗᑦ ᒪᑭᕝᕕᒧᑦ, ᓴᕐᕿᑎᑕᐅᓂᖃᕐᓯᒪᔪᑦ ᐱᑕᖃᕐᑎᓯᒍᑎᐅᓂᐊᓕᕐᓱᑎᒃ ᖃᖓᑦᑕᔫᑎᒍᑦ 
ᑲᓱᕐᑕᕈᑎᓂᒃ ᓄᓇᕕᐅᑉ 14-ᖑᑦᓱᑎᒃ ᑕᕆᐅᑉ ᓯᓈᓃᑦᓱᑎᒃ ᓄᓇᓕᖏᓐᓄᑦ ᐊᒻᒪᓗ ᓯᕿᓂᕐᒥᐅᑦ ᓄᓇᖏᓐᓄᑦ, 
ᖁᕝᕙᑎᕆᒍᑎᑦᓴᐅᓱᑎᒃ ᐊᖁᕕᕋᐅᑎᓂᕐᓂᒃ ᐊᒻᒪᓗ ᐊᓯᐅᑎᑦᓯᑌᓕᓇᓱᒍᑎᐅᑦᓗᑎᒃ ᐃᓄᑐᐃᓐᓀᑦ 
ᐃᓗᕐᖁᓯᖓᓐᓂᒃ. ᐱᓇᓱᑦᑎᒥᓄᑦ 1,000-ᓄᑦ ᐊᒻᒪᓗ 30-ᓄᑦ ᖃᖓᑦᑕᔫᖁᑎᒥᓄᑦ ᐱᒍᓐᓇᑎᑕᐅᑦᓱᓂ 
ᐱᓇᓱᒐᖃᕐᕕᒃ ᑐᓂᒪᒋᕗᖅ ᐊᖏᔪᐊᓗᒻᒥ ᓄᓇᖁᑎᒥᓂ ᐱᕙᓪᓕᐊᑎᑦᓯᓂᐅᒍᓐᓇᑐᓄᑦ ᐊᒻᒪᓗ ᐃᓄᖁᑎᒥ 
ᐊᑦᓱᐃᓕᓂᑦᓴᖏᓐᓄᑦ ᑌᒣᑎᑦᓯᒍᓐᓇᓱᓂ ᐱᑕᖃᕐᑎᓯᕕᒋᓗᒋᑦ ᓴᐳᑦᔨᓯᒪᓂᕐᓂᒃ ᓄᓇᓕᓐᓂ ᐱᓇᓱᒐᖃᕐᕕᓂᒃ 
ᐊᕐᖁᑎᖃᕐᓗᓂ, ᐃᓗᕐᖁᓯᕐᒨᓕᖓᔪᓂᒃ ᓱᔪᖃᕐᑎᓯᒍᑎᑎᒍᓪᓗ, ᐃᓕᓐᓂᐊᓂᕐᓅᓕᖓᔪᑎᒍᑦ ᐊᒻᒪᓗ ᐱᖕᖑᐊᓂᕐᓂᒃ 
ᐱᓇᓱᒍᑎᑎᒍᑦ, ᐃᓚᐅᒻᒥᑎᓪᓗᒋᑦ ᑲᔪᓯᑎᑦᓯᓂᐅᕙᑦᑐᑦ ᐱᓇᓱᒐᕐᓂᒃ ᐱᔭᖃᕈᓐᓇᓂᒥᒃ ᐱᓇᓱᒍᑎᑎᒍᑦ ᐃᓕᖓᑦᓱᑎᒃ 
ᓄᓇᕕᐅᑉ ᐃᓄᑐᐃᓐᓇᖏᓐᓄᑦ. 

